
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

N ______ -Ա 
ԱՐՑԱԽԻ ՀԱՆՐԱՊԵՏՈՒԹՅԱՆԸ ԳՈՒՅՔ ՆՎԻՐԱԲԵՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՓԵՏՐՎԱՐԻ 1-Ի  N 77-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Համաձայն Հայաստանի Հանրապետության քաղաքացիական օրենսգրքի 605-րդ հոդվածի և «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասի` Հայաստանի Հանրապետության կառավարությունը որոշում է.
1. «Լուսանշան» պետական ոչ առևտրային կազմակերպությանն ամրացված՝ Արցախի Հանրապետության Ստեփանակերտ քաղաքի Կամոյի - Դավիթ Բեկի փողոցների խաչմերուկում կառուցված 5,074,291 ՀՀ դրամ հաշվեկշռային արժեքով և Թումանյան - Տիգրան Մեծ փողոցների խաչմերուկում կառուցված 3,884,353 ՀՀ դրամ հաշվեկշռային արժեքով՝ պետական սեփականություն հանդիսացող լուսացույցային օբյեկտները հետ վերցնել և նվիրաբերել Արցախի Հանրապետությանը՝ Արցախի Հանրապետության Ստեփանակերտ քաղաքի երթևեկության կարգավորման նպատակով:

2. Հայաստանի Հանրապետության կառավարության 2018 թվականի փետրվարի 1-ի  «Գույք ամրացնելու և «Լուսանշան» պետական ոչ առևտրային կազմակերպությունը լուծարելու մասին» թիվ 77-Ա որոշման 1-ին հավելվածի ցանկում կատարել հետևյալ փոփոխությունները՝
1) 12-րդ կետն ուժը կորցրած ճանաչել, 
2) «Ընդամենը» պարբերությունում «251» և «468,007,410» թվերը փոխարինել համապատասխանաբար «249» և «459048766» թվերով:
3. Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին՝ սույն որոշումն ուժի մեջ մտնելուց հետո մեկամսյա ժամկետում կնքել համապատասխան պայմանագիր և ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը:  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                  ՎԱՐՉԱՊԵՏ


                         
      Կ.ԿԱՐԱՊԵՏՅԱՆ                                   

 ք. Երևան
ՀԻՄՆԱՎՈՐՈՒՄ

ԱՐՑԱԽԻ ՀԱՆՐԱՊԵՏՈՒԹՅԱՆԸ ԳՈՒՅՔ ՆՎԻՐԱԲԵՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՓԵՏՐՎԱՐԻ 1-Ի  N 77-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

  Ընթացիկ իրավիճակը և իրավական ակտի ընդունման անհրաժեշտությունը. 

2017 թվականի նոյեմբերին Լուսանշան պետական ոչ առևտրային կազմակերպության կողմից Արցախի Հանրապետության Ստեփանակերտ քաղաքի Կամոյի - Դավիթ Բեկի փողոցների խաչմերուկում 5,074,291 ՀՀ դրամ հաշվեկշռային արժեքով և Թումանյան - Տիգրան Մեծ փողոցների խաչմերուկում 3,884,353 ՀՀ դրամ հաշվեկշռային արժեքով (ընդհանուր՝ 8,958,644 ՀՀ դրամ) կառուցվել են լուսացույցային օբյեկտներ, որոնք ներկայումս հաշվառված են Լուսանշան պետական ոչ առևտրային կազմակերպության հաշվեկշռում, սակայն լուսացույցային օբյեկտների սպասարկումը պատշաճ կարգով իրականացնելու համար նպատակահարմար է դրանք փոխանցել Արցախի Հանրապետությանը: 

2018 թվականի փետրվարի 1-ի թիվ 77-Ա որոշման համաձայն «Լուսանշան» պետական ոչ առևտրային կազմակերպության գույքի կազմից ճանապարհային նշանները, լուսացուցային օբյեկտները, ինչպես նաև շարժական գույքը  պետք է  ամրացվի Հայաստանի Հանրապետության ոստիկանությանը: Նույն որոշման 1-ին հավելվածի ցանկում Արցախի Հանրապետության Ստեփանակերտ քաղաքում կառուցված  լուսացույցային 2 օբյեկտները 8,958,644 ՀՀ դրամ արժողությամբ նշված են որպես  Հայաստանի Հանրապետության ոստիկանությանը ամրացվող լուսացուցային օբյեկտներ: Հաշվի առնելով այն հանգամանքը, որ սույն նախագծով արդեն իսկ նախատեսվում է հիշյալ 2 օբյեկտները նվիրել Արցախի Հանրապետությանը, ուստի նպատակահարմար է դրանք հանել Հայաստանի Հանրապետության կառավարության 2018 թվականի փետրվարի 1-ի  թիվ 77-Ա որոշման 1-ին հավելվածի ցանկից:
2. Առաջարկվող կարգավորման բնույթը. 

      Նախագծով առաջարկվում է նշված գույքի տնօրինման, տիրապետման և օգտագործման իրավունքների փոխանցման ճանապարհով աջակցել Արցախի Հանրապետությանը:

3. Նախագծի մշակման գործընթացում ներգրավված ինստիտուտները և անձինք.
 Նախագիծը մշակվել է ՀՀ ոստիկանության կողմից:

         4.Ակնկալվող արդյունքը.
       «Արցախի Հանրապետությանը գույք նվիրաբերելու մասին» ՀՀ կառավարության որոշման նախագծի ընդունման արդյունքում «Լուսանշան» պետական ոչ առևտրային կազմակերպությանն հաշվեկշռում գտնվող պետական սեփականություն հանդիսացող գույքի նկատմամբ սեփականության իրավունքը կփոխանցվի Արցախի Հանրապետությանը: 
ՀՀ ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
«ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
ՏԵՂԵԿԱՆՔ

  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների էական ավելացում կամ նվազում տեղի չի ունենա:
ՀՀ ՈՍՏԻԿԱՆՈՒԹՅՈՒՆ
